
 

 

   
 

 

 

Il-Kunsill Lokali ta’ Birkirkara -  Birkirkara Local Council 

MINUTI 
 

Laqgħa tal-Kunsill Lokali BIRKIRKARA 

 
IT-TMIEN LEĠISLATURA 

 
Laqgħa Numru 41 
 

10 ta’ Jannar 2022 
 
Il-Kunsilli Lokali BIRKIRKARA ltaqa’ fl-uffiċċju amministrattiv, fis-6.00 ta’ filgħaxija. 
 
PREŻENTI:  
 
Joanne Debono Grech – Sindku 
Karl Cutajar – Viċi Sindku 
Nancy Aquilina – Kunsillier 
Rita Borg - Kunsillier 
Kaylocke Buhagiar – Kunsillier 
Owen Patrick Attard 
John Mizzi – Kunsillier 
Deborah Mifsud - Kunsillier 
Marie Claire Zammit Bonello – Kunsillier  
Antoine Attard - Kunsillier 
Francis Pullicino - Kunsillier 
Jimmy JM Calleja - Kunsillier 
 
ASSENTI b’APOLOĠIJI Skont Ordni Permanenti 14A (3): 
Justin Schembri - Kunsillier 
 
UFFIĊJAL PREŻENTI: 
Mandy Farrugia – Deputat Segretarju Eżekuttiv 
 
Fil-bidu tal-laqgħa kienu preżenti l-Kunsilliera eletti s-Sindku Joanne Debono Grech, il-Viċi Sindku 
Karl Cutajar, Nancy Aquilina, Kaylocke Buhagiar, Rita Borg, Marie Claire Zammit Bonello, Antoine 
Attard, John Mizzi, Owen Patrick Attard, Francis Pullicino u Jimmy JM Calleja. 

41.1 Qari ta’ l-ittri ta’ apoloġiji 

41.1.1 Il-laqgħa tal-Kunsill fetħet fis-sitta ta’ filgħaxija.  Is-Sindku s-Sa Joanne Debono Grech fetħet 
il-laqgħa bit-talba. 
 
41.1.2 Id-Deputat Segretarju Eżekuttiv qalet li rċeviet ittra ta’ apoloġija mill-Kunsillier is-Sur Justin 
Schembri. Il-membri tal-Kunsill aċċettaw l-apoloġija.  
  
41.2 Kunsiderazzjoni u Approvazzjoni ta’ Minuti 
 
41.2.1 Il-minuti tal-laqgħa numru 40 ġew imqassma u ttieħdu bħala moqrija 
 
41.2.2 Fuq proposta tal-Kunsillier is-Sa Deborah Mifsud, issekondata mill-Kunsillier Sa Nancy 
Aquilina, il-minuti tal-laqgħa numru 40 ġew approvati bħala dokumenti korretti. 
 
41.3 Matters Arising 
 
41.3.1  Rigward il-Management Letter, il-Viċi Sindku s-Sur Karl Cutajar saqsa jekk kinitx intbagħtet. 
Id-Deputat Segretarju Eżekuttiv qalet li iva, u kienet se tgħaddiha lill-Kunsilliera kollha bħala kopja.  
 
41.4 Kommunikazzjoni mis-Sindku 
 
41.4.1 Irċevejna ittra mid-Dipartiment biex nagħżlu r-recycling points fejn irriduhom (12). Il-
Kunsillier is-Sur Kaylocke Buhagiar qal li din ġa konna ddiskutejniha u konna qed nistennew mill-Viċi 
Sindku. Madankollu l-Viċi Sindku s-Sur Karl Cutajar qal li ma kienx ingħata appuntament. Is-Sindku 
s-Sa Joanne Debono Grech qalet li għandna nistennew x’se jiġri f’lokalitajiet oħra qabel ma nerġgħu 
ndaħħluhom aħna. Il-Kunsillier Sa Deborah Mifsud qalet li qabel ma nagħmluhom irridu niltaqgħu u 
nsaħħu s-sigurtà għax ħa nerġgħu niġu koppi. Il-Kunsillier Sa Marie Claire Zammit Bonello ssuġeriet 
nagħmlu ftit bi prova. 
 
41.4.2 Kartun tal-ħwienet. Id-Deputat Segretarju Eżekuttiv qalet li hemm problema bejn Wasteserv 
u Greenpak u l-kuntrattur tal-Greenpak mhux jiġbor kartun minħabba li Wasteserv mhix tħallas.  Din 
propjament mhix problema tal-Kunsill as such għax tal-ħwienet ikollhom ftehim ma’ Greenpak jew 
GreenMt. Żvolġiet diskussjoni fil-Kunsill x’ l-aħjar li jsir minn naħa tal-Kunsill. Kien hemm 
suġġerimenti li impjegati tal-Kunsill iduru l-ħwienet u jispjegawlhom dwar l-iskemi tal-ġbir tal-
kartun. Fl-aħħar ġie deċiż illi ssir laqgħa mal-GRTU biex jgħinu biex tinstab soluzzjoni.   
 

41.5 Mistoqsijiet mill-Kunsilliera 
 
41.5.1 Il-Kunsillier is-Sur Francis Pullicino saqsa dwar jekk kellniex risposta dwar l-ATMs. Id-Deputat 
Segretarju Eżekuttiv qalet li ma kellniex risposti sa issa.  
 
41.5.2 Il-Kunsillier is-Sa Nancy Aquilina rrapportat illi x-xogħol fuq is-Salib tal-Wied huwa kważi lest 
u qed tiġi ppjanata attività ta’ inawgurazzjoni. 

41.5.3 Il-Kunsillier is-Sur Kaylocke Buhagiar ta rendikont ta’ l-attivitajiet li saru waqt il-villaġġ tal-
MIlied u qal li nġabru 1200€ għall-Community Chest Fund. Hu rringrazzja lin-Nom Nom għal ikel li ta 
biex jitqassmu fl-istituti. 
 
41.5.4 L-istess kunsillier qal illi ma kienx sar il-programm tar-radju fuq BKR Radio f’Novembru u 
Diċembru. Il-Kunsillier is-Sur Francis Pullicino qal li dan għax kien hemm staff ma jifilħux. 
 
41.5.5 Il-Kunsillier is-Sur Kaylocke Buhagiar saqsa fejn waslet l-iskema ta’ bankini aċċessibbli. Id-
Deputat Segretarju Eżekuttiv se tagħti risposta fil-laqgħa li jmiss. 
 
41.5.6 Il-Kunsillier is-Sur Kaylocke Buhagiar qal li fl-ewwel tas-sena saret ħarqa ta’ nar bl-għajnuna 
tal-MTA u tal-Ministru Clayton Bartolo u rringrazzjah. 
 
41.6 Kiri ta’ Van bit-tail lift 
 
41.6.1 Id-Deputat Segretarju Eżekuttiv qalet li l-vann bit-tail lift jaħli landa żejt fil gimgha li tiswa 10€ 
u mhux jaħdem sew apparti li qed iħammeġ. Hija ssuġeriet illi jinkera vann b’mod dirett sakemm 
joħroġ tender.  Il-Kunsill qabel li ma hemmx alternattivi u kien hemm qbil unanimu. 
 
41.7 Ir-rimbors tal-ħlas imħallas mir-reġjun lill-Kunsill ammont ta’ €19,942 
 
41.7.1 Il-Kunsill intalab mir-reġjun jirrifondi lura l-fondi tal-vann li kien inxtara imma ma kienx wasal. 
Il-Viċi Sindku s-Sur Karl Cutajar qal li dment li għadha għaddejja l-kawża l-Qorti dwar dan il-vann, ma 
jagħmilx sens li noħorġu dawn il-flejjes. Il-Kunsillier is-Sa Deborah Mifsud qalet li nwieġbu lir-reġjun 
bl-istorja kollha u li qed infittxu lill-kuntrattur bil-Qorti, u li għalissa qabel ma jinġabru l-flus, ma 
nistgħux inħallsu lura. Il-Kunsillier is-Sur Antoine Attard qal li ma għandniex inwieġbu jekk mhux bl-
avvukat.   
 
41.8 Sistema online tal-permessi 
 
41.8.1 Id-Deputat Segretarju Eżekuttiv qalet li bil-permess tal-Kunsill hemm ix-xewqa li nidħlu 
f’sistema online tal-permessi biex ħabba l-covid jiġu inqas nies il-Kunsill u għall-kumdità ta’ l-
individwi. Din mhux se tieħu post is-sistema preżenti jiġifieri n-nies xorta jistgħu jibqgħu jiġu l-Kunsill 
imma jimxu flimkien. Ma kienx hemm oġġezzjoni. Il-Kunsillier Sa Deborah Mifsud qalet ukoll li tali 
sistema għandha tinfirex anke għall-korsijiet organizzati mill-Kunsill. Is-Sindku Sa Joanne Debono 
Grech qalet li ma rridux nifgħu online biss għax mhux kulħadd jaf juża online imma jimxu flimkien.    
 
41.9 Skema mid-Direttur Gvern Lokali – SPI.SCI.9.2021 – Attivitajiet kulturali 2022 
 
41.9.1 Id-Deputat Segretarju Eżekuttiv spjegat illi l-attività ta’ Charles & Ron 2021, li ma saritx f 
Settembru ser napplikaw ghal change of date u issir f Mejju, Din L- Iskema reġgħet ħarġet u nistgħu 
nerġgħu napplikaw għaliha din is-sena . Il Kunsill kien iddeċieda li japplika ghal kuncert jekk inkunu 
nistaw napplikaw ghal- din is-sena.   

41.10 Membri tal-Bord għall-interview għall-kariga ta’ Segretarju Eżekuttiv 
 
41.10.1 Id-Deputat Segretarju Eżekuttiv qalet li billi daħlu żewġ applikazzjonijiet għall-kariga ta’ 
Segretarju Eżekuttiv hemm bżonn li jitwaqqaf bord tal-ħatra. Is-Sindku s-Sa Joanne Debono Grech 
issuġeriet lis-Sinjuri Adrian Mifsud, Neil Spiteri, Duncan Hall u minn naħa tal-AKL lis-Sur Mario Fava. 
Il-Bord jirrakomanda wara li jiltaqa’ mal-kandidati, u l-Kunsill japprova jew le wara. 
 
41.11 Skema 2/2021 Servizz ta’ tagħlim fil-mużika mill-każini 
 
41.11.1 Id-Deputat Segretarju qalet li għal din l-iskema bħala Kunsill applikajna għall-fondi u suppost 
ġew approvati mir-reġjun. 
 
41.12 Kunsiderazzjoni u Approvazzjoni tal-iskeda ta’ pagamenti 31/8 u Petty Cash  
 
41.12.1 Id-Deputat Segretarju Eżekuttiv ressaq l-iskeda tal-petty cash. Kien hemm mistoqsija dwar 
pagament 179/07 u ġie kjarifikat li dak kien pagament għall-użu professjonali taż-zoom. Dawn ġew 
approvati b’mod unanimu fuq mozzjoni mill-Kunsillier Sa Deborah Mifsud issekondata mill-Kunsillier 
Sa Nancy Aquilina.   
 
41.12.2 Id-Deputat Segretarju Eżekuttiv ressaq l-iskeda tal-pagamenti 31/8. Kien hemm xi kjarifiki u 
mistoqsijiet dwar direct orders imma ġew riżolti wara li ġie kjarifikat il-limitu ta’ kemm wieħed jista’ 
jonfoq direct orders.  Dawn ġew approvati b’mod unanimu fuq mozzjoni mill-Kunsillier Sa Deborah 
Mifsud issekondata mill-Kunsillier Sa Nancy Aquilina.   
 
41.13 Tmiem tal-Laqgħa u data tas-seduta li jmiss 
 
41.13.1 Il-laqgħa ntemmet fis-7.15pm u ġiet aġġornata għat-Tnejn 7 ta’ Frar fis-6pm. 
 
Konfermati, illum 7 ta’ Frar 2022.  
 
 
 
IFFIRMATI 
Joanne Debono Grech Mandy Farrugia 
Sindku Deputat Segretarju Eżekuttiv 
  


